
সিতিমা।

	চন্দ্রা।
	মর্বে কেন? প্রধান সেনাপতি মশাইকে সব খুলে বল, তিনি যা পরামর্শ দেন তাই কর। মহারাজ তাঁর অনুরোধে আমাদের জীবিত রাখ্বেন।



	উজ্জ্বল।
	আমি জীবনের এত মায়া রাখি না। এ জীবনের জন্য কারও অনুগ্রহ বা অনুরোধ চাই না। তবে তোমার যাতে অমঙ্গল না হয় তা কর্ব। যাই-। একবার- [মুখচুম্বন ]



বাহিরে তুর্য্যধ্বনি, চকিতে চন্দ্রার প্রস্থান এবং বৃক্ষান্তরাল হইতে সিতিমার প্রবেশ।

	সিতিমা।
	কুমারজী, নমস্কার। কোথায় চল্লে?



	উজ্জ্বল।
	যুদ্ধে।



	সিতিমা।
	কি যুদ্ধ? বাগ্যুদ্ধ, না গীতের, না পীরিতের?



	উজ্জ্বল।
	আসল যুদ্ধ। সেনারা রাজধানীর বাইরে গিয়েছে, তুমি শোননি?



	সিতিমা।
	শুনেছি কুমার। কিন্তু তুমি সকলের শেষে কেন?



	উজ্জ্বল।
	সে কথায় কি কাজ সিতিমা? আমি চল্লাম্। তোমাদের মঙ্গল হোক্, তোমার গান সকলের প্রাণ শীতল করুক।



	সিতিমা।
	বল উষ্ণ করুক- বীর, এখন উষ্ণ রক্ত চাই যে।



	উজ্জ্বল।
	ঠিক-ঠিক। একবার গলা ছেড়ে তোমার মৃত্যুর গানটি গাও, আমি শুন্তে শুন্তে সেতু পার হই। [ গমনোদ্যত ]



	সিতিমা।
	দাঁড়াও কুমার। সেতু কোথায়? দাঁড়াও।



	উজ্জ্বল।
	আমার সময় নাই।

					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৮:৪০টার সময়, ৫ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

